Dementia Awareness Week – одбележана и од Македонската Заедница 
Македонското Австралиско Добротворно  Друштво од Сиднеј, Инк. (Macedonian Australian  Welfare of Sydney Inc. – MAWA), а во соработка со Пензионерските групи и Групите за помош и поддршка на грижители, зеде учество во многу значајна акција “Dementia Awareness Week”, што се одржа под покровителство на “Alzheimer’s Australia NSW” од 16-ти до 22-ри септември, во Сиднеј.
Секоја година “Alzheimer’s Australia NSW” ја одбележуваа оваа недела со многубројни активности во кои се вклучени и други непрофитни организации. Со овие активности се има цел:
· да се обезбеди соодветна информација и да се подигне свеста на луѓето за деменцијата како многу актуелен здравствен проблем;
-    да се промовира улогата и значењето на групите за помош и 

     поддршка на лицата кои имаат проблем со деменција

-    да се обезбеди адекватна информација за видот и достапноста  на

     сервисите на оние на кои им се потребни

· да се истакне големата важност и потреба за помиш на болни 

     од  деменција

· да се види кои се потребите на ниво на локалната заедница и да 
     се дополни  генералната кампања за деменција со соодветни 

     содржини.

Неделата на подигање на свеста на луѓето за деменција (“Dementia Awareness Week”) започна со информативната сесија, што се оддржа во Пензионерската група  “Методи Андонов Ченто“ во Cabramatta. Потоа продолжи со информативните сесии и едукативните работилници во Групата за помош и поддрша на грижители во Bankstown, во женската  пензионерска група “Молика“ и машката пензионерска група во Bankstown. Исто така, неделата беше одбележена и со активности и во Групата за помош и подршка на грижителите во Rockdale и Пензионерската група “Добро Утро“ во Rockdale.
Сите присутни зедоа активно учество и се интересираа за многу нешта сврзани со овој проблем. Интересно беше да се забележи дека членови на Македонската заедница, посебно оние од поодмакната возраст, од ден на ден се повеќе се интересираат за своето здравје и здравјето на најблиските. Радува фактот што повеќето од нив почнуваат отворено да зборуваат и да се интересираат за чувствителни здравствени проблеми, како што е деменција, што порано не се случуваше.

Тие особено се интересираа за превентивата на овој тежок здравствен проблем како и за улогата на грижителите, односно како може и на нив да ин се помогне, па и на целото семејство, кое деменцијата неизбежно длабоко го засега.
За таа цел MAWA, во соработка со Alzheimer’s Australia, обезбеди сет од брошури и напатствија, кои ги опфаќаат разни аспекти на овој проблем. На тој начин заинтересираните ќе можат повеќе да се информираат. Веруваме дека и многу други членови на Македонската заедница , кои немаа можност да присуствуваат на информативните сесии, а сакаат да дознаат нешто повеќе за овој проблем, како и да добијат соодветни брошури и напатствија – може да се јават во канцалариите на MAWA, на телефон: 9597 5455.

